ՀԱՅՏԱՐԱՐՈՒԹՅՈՒՆ

ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ

Հայտարարության սույն տեքստը հաստատված է երկու փուլով մրցույթի գնահատող հանձնաժողովի 2019 թվականի հոկտեմբերի 29-ի N 1 որոշմամբ և հրապարակվում է

«Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը`  ՍԳԼ-ԵՄԾՁԲ-19/41        
I. ԳՆՄԱՆ ԱՌԱՐԿԱՅԻ ԲՆՈՒԹԱԳԻՐԸ

Պատվիրատուն` ՀՀ ԱՆ «Սուրբ Գրիգոր Լուսավորիչ բժշկական կենտրոն» փակ բաժնետիրական ընկերությունը, որը գտնվում է քաղաք Երևան, Գյուրջյան 10 հասցեում, ծրագրային հեմոդիալիզի սեանսի անցկացման ծառայության ձեռքբերման նպատակով կազմակերպվելիք երկու փուլով մրցույթի հնարավոր մասնակիցների որոշման նպատակով հայտարարում է նախաորակավորման ընթացակարգ:
1. Գնման առարկա է հանդիսանում հեմոդիալիզի սեանսի անցկացման ծառայությունը: 

Ներկա վիճակը
2. «Սուրբ Գրիգոր Լուսավորիչ բժշկական կենտրոն» ՓԲԸ-ն (այսուհետ բժշկական կենտրոն) ծրագրային հեմոդիալիզի ծառայություններ է մատուցում տարեկան շուրջ 150 պացիենտի՝ իրականացնելով շուրջ 22000 սեանս։
3. Բժշկական կենտրոնում առկա է թվով 40 հեմոդիալիզի սարք, որոնցից մշտական կիրառվում են թվով 25-ը, իսկ 15-ը հանդիսանում են ռեզերվային ֆոնդ՝ սարքերի խափանման պարագայում հեմոդիալիզի անընդհատությունն ապահովելու նպատակով։ 
4. Բժշկական կենտրոնում հեմոդիալիզի ծառայությունը մատուցվում է հեմոդիալիզի բաժանմունքում (25 սարք)։  
5. Բժշկական կենտրոնում առկա է ջրի մաքրման թվով 1 սարք, որը միաժամանակ սպասարկում է հեմոդիալիզի թվով 25 սարքի։
6. Հեմոդիալիզի սարքերին ներկայացվող անհրաժեշտ պայմանները՝
Սարքը պետք է ունենա ացեթատային, բիկարբոնատային, հաջորդական դիալիզի  (մեկուսացված ուլտրաֆիլտրավորում) հնարավորություններ,
Սարքը պետք է լինի ծրագրային ապահովման թարմացման հնարավորությամբ և կապակցված հիվանդների տվյալների կառավարման համակարգի հետ,
Արյան պոմպը պետք է աշխատի ոչ պակաս քան 50-ից մինչև 500 մլ/րոպե և համապատասխանեցված լինի ստանդարտ A-V արյան հոսքագծերին, ինչպես նաև աշխատի նույնիսկ ջրի կամ դիալիզային հոսքի բացակայության դեպքում,
Պետք է ունենա սովորական և բարձր հոսքային դիալիզի հնարավորություն

Սարքը պետք է ունենա մանրէների զտիչ (պիրոգեն ֆիլտր)՝ մինչև ջրի հոսքը դեպի դիալիզատոր,
Ռեզերվային մարտկոցի առկայություն՝ էքստրակորպորալ արյան շրջանառությունը ժամանակավոր ապահովելու նպատակով,
Պետք է ունենա Na և ուլտրաֆիլտրավորման պրոֆիլավորում,
Դիալիզատի ջերմաստիճաններն ընտրվեն 35-ից 39օՑ աստիճան տիրույթում,
Պետք է ունենա տարբեր դիալիզային  հոսքերի հնարավորություն՝ ոչ պակաս, քան 300-ից  700 մլ / մթ, ինչպես նաև պետք է ունենա 100 մլ-ով ավելացնելու հնարավորություն կամ ավտոմատ հոսք,
Հեպարինի պոմպը մինչև 30 մլ ներարկիչի ծավալով, պոմպի հոսքի արագությույնը 0.1-ից մինչև 10 մլ / ժամ (0.1 մլ քայլով),
Ուլտրաֆիլտրավորումը ոչ պակաս 0.1-ից մինչև 2.5 լիտր / ժամ: Մուտքի և ելքի հեղուկի շրջանառությունը պետք է առանձնացվի այնպես, որ թաղանթի վնասման դեպքում աղտոտման վտանգ չլինի,
Մոնիտորին բուժման բոլոր պարամետրերի և գրաֆիկական և թվային ձևով ցուցադրում,
Պետք է ունենա ինտեգրված ջերմային և քիմիական ախտահանման հնարավորություն` ինչպես կարճ, այնպես էլ երկար ախտահանման ծրագրով` օր/ գիշեր շաբաթային գրաֆիկով,
Պետք է ունենա խառնիչ տեխնիկայի հաղորդունակության ճշգրիտ  վերահսկողության հետադարձ կապի ,
Պետք է ունենա դրենաժային համակարգ,
Պետք է ունենա ուլտրաֆիլտրավորման հոսքի ճշգրիտ վերահսկողություն՝ ծավալի հսկողության չափման տեխնիկայի կիրառմամբ,
Լրացուցիչ հնարավորություններ, ինչպիսին է քլիրենսի առցանց մշտադիտարկումը (մոնիտորինգը),
Ներկայացվող կարևոր տվյալներ՝ մեքենան ցանկացած պահի օգտագործվի առանց տվյալների անընդմեջ մուտքի,
Ավտոմատ ինքնաստուգման հնարավորության առկայություն,
Ավտոմատ միացման/անջատման հնարավորության առկայություն,
Սենսորային էկրանի և մեծ գունավոր TFT դիսպլեյի առկայություն,
Անսարքության ավտոմատ ախտորոշում՝ ընթացքում սխալներն առցանց հայտնաբերելու և ցուցադրելու հնարավորությամբ (տեխնիկական սպասարկման ռեժիմում),
Մեքենան կարող է միացված լինել համակարգչին՝ տվյալների թարմացման համար և խնդիր առաջանալիս վերջինս վերացնելու նպատակով,
Աուդիո-, տեսա- ազդանշաններ՝ հաղորդունակության հաճախականության խախտման, արյան արտահոսքի, օդային արտահոսքի, տրանսմեմբրանային ճնշման ազդանշաններ, դիալիզի ջերմաստիճանի ազդանշան, ախտահանման ավարտի ազդանշան, շրջանցման (bypass) ազդանշան և արյան պոմպի դադարեցման ազդանշան,
Կրեատինինի կլիրենսի մշտադիտարկման կազմակերպում` ներկառուցված սարքի միջոցով էֆեկտիվ  միզաթթվի կլիրենսի ու դիալիզի դոզայի (KT / V) չափման և մոնիտորինգի համար,
Համալիրը ներառում է բոլոր անհրաժեշտ լրացուցիչ սարքերը և պարագաները, որոնք անհրաժեշտ են լիարժեք գործունեության համար (օրինակ` ջրի մաքրման համակարգի միացման  համար, էլեկտրական համակարգերի համար անհրաժեշտ անջատիչներ (էլեկտրոնային համակարգերի համար անհրաժեշտ ավտոմատներ (ապահովիչներ)) և այլն) 
Առաջարկվող սարքերը պետք է նախատեսված լինեն առնվազն հետևյալ որակավորում ունեցող՝ ISO 13485, համարժեք երկու կամ ավելի պարագաների (դիալիզատոր /հիվանդի անհատական ֆիլտր/, արյան հոսքագծեր, ֆիստուլային ասեղներ և ռեակտիվներ) կիրառման համար:
7. Ջրի մաքրման կայանին ներկայացվող անհրաժեշտ պայմանները՝
Պետք է ունենա հնարավորություն հակադարձ (ռեվերս) օսմոսի (ՌՕ)  ջրի հզորություն ոչ պակաս քան 500 լիտր / ժամ, 

ՌՕ-ի կառավարման միկրոպրոցեսորային համակարգի առկայություն,
Պետք է ունենա՝ մուտքային ջրի բաք, ունիվերսալ ֆիլտր, երկաթի հեռացման համակարգ, ածխածնի ֆիլտր, փխրեցուցիչ, հակադարձ օսմոսի հնարավորություն, ինչպես նաև ներքին ջրամատակարարման ցանց ՌՕ-ի համար` ցանցով մատակարարումը կատարվում է յուրաքանչյուր դիալիզի մեքենային PEX-տիպի խողովակաշարով` ջերմային մանրէազերծման համար անհրաժեշտ մինչև 93օՑ ապահովելու նպատակով (ջրի նախնական մաքարման  և ՌՕ համակարգերը պետք է լինեն լիովին ավտոմատացված),
ՌՕ համակարգը պետք է  Rinse և Flush մեմբրանների լվացման հնարավորություն ունենա,
Հաղորդունակության չափիչի, ճնշման չափիչի և հոսքի ինդիկատորի առկայություն, 

Հավաքված համալիրի համար BIS ստանդարտի առկայություն,
Դիալիզի մեքենային ջրի միացման կետերում չժանգոտվող պողպատից կամ համարժեք նյութից պատրաստված միացումների առկայություն,
Փոստ ՌՕ ջրի քիմիական, աղտոտվածության, էնդոթոքսինների և մանրէաբանական թեստերը պետք է համապատասխանեն AAMI ստանդարտներին, ՌՕ համակարգի ջրի մատակարարման խողովակաշարը, միացումները և ջրահեռացման համակարգը մատակարարվում են ՌՕ-ի մատակարարի կողմից, Խողովակաշարերի սպասարկումը կատարվում ՌՕ մատակարարի կողմից:

Ջերմաստիճանի ցուցադրման (դիսպլեյ) առկայություն։

Համակարգը պետք է  նախատեսված լինի հոմոդիալիզի առնվազն 30 սարքի համար:
Բոլոր փոփոխությունները, որոնք անհրաժեշտ են սարքի տեղադրման և շահագործման ընթացքում, կատարվում են մատակարարի կողմից։

Համալիրը ներառում է լիարժեք գործունեության համար անհրաժեշտ բոլոր լրացուցիչ սարքերը և պարագաները  (Օրինակ` ջրի պոմպ, լրացուցիչ ջրի պոմպ, ջրի բակ, խողովակներ, միացումներ, տարբեր տիպի տվիչներ և այլն)։

8․ 
Հեմոդիալիզի  բազկաթոռին ներկայացվող պահանջները՝

Բազկաթոռի դիզայնը պետք է լինի էրգոնոմիկ և հարմարավետ պացիենտի համար,
Լիարժեք նստելու և պառկելու հնարավորության առկայություն, 

Պացիենտը պետք է էլեկտրոնային կառավարման հնարավորություն ունենա՝ բազկաթոռի հետնամասի, ոտքի հատվածի և բարձրության,
Վահանակից բոլոր դիրքերի կառավարման հնարավորության առկայություն,
Հիվանդի ձեռքը հենելու բազկաթոռի հատվածը պետք է ծալվի, որպեսզի հնարավոր լինի մոտենալ հիվանդին,
Բազկաթոռի բարձը պետք է հանովի լինի, պատրաստված պատշաճ խտության նյութից և  ունենա հարթ մակերես հեշտ մաքրման և հիգիենայի  համար,
Կմախքը պետք է լինի չժանգոտվող պողպատից, ծածկը փոշեպատված, չորս անիվ՝ ոչ պակաս քան 150 մմ տրամագծով, որոնցից առջևինները՝ փականով,
Պետք է  դիմակայի առավելագույն ծանրությանը 150 կգ,
Պետք է ունենա ներկառուցված կշեռք,
Պետք է ունենա բազկաթոռից անջատվող ներերակային ներարկումների համակարգ և սեղանիկ,
Արտադրողի վկայական ISO13485 կամ համարժեք։
Առևտրային պայմաններ
9․ 
Բժշկական կետրոնի կողմից կկատարվեն ամսեկան վճարումներ մատուցված ծառայությունների դիմաց՝ ապրանքների մատակարարում, սարքերի սպասարկում։

10․ 

Սարքավորումների և հեմոդիալիզի պարագաների մատակարարումները պետք է նախատեսվեն այնպես, որ ապահովվի բժշկական կենտրոնի կողմից մատուցվող հեմոդիալիզի ծառայությունների անընդհականությունը։
 Գնահատում

1) Գնահատման երկու փուլով ընթացակարգը կիրառելի կլինի այն կազմակերպության համար, ով հետաքրքրված կլինի բժշկական կենտրոնի հետ համագործակցությամբ՝ թվով 30 հեմոդիալիզի սարքավորումների և առնվազն 30% ռեզերվային ֆոնդի նպատակով կիրառվելիք հեմոդիալիզի սարքավորումների, առնվազն 30 հեմոդիալիզի սարքավորումների համար նախատեսված ջրի մաքրման կայանի, թվով 30 հեմոդիալիզի բազկաթոռների առնվազն 25% ռեզերվային ֆոնդի նպատակով կիրառվելիք հեմոդիալիզի բազկաթոռների, հեմոդիալիզի սարքերի և ջրի մաքրման կայանի սպասարկում, ինչպես նաև 70 000 հեմոդիալիզի սեանսի սպասարկման համար անհրաժեշտ պարագաների մատակարարմամբ․
2) Տեխնիկական գնահատում (նախաորակավորում) - Տեխնիկական բնութագրերը պետք է ներկայացվեն պահանջվող պայմանների հիման վրա: Համապատասխան առաջարկներ տրամադրած մասնակիցները կանցնեն նախաորակավորման փուլը և կհրավիրվեն մասնակցելու գնահատման երկրորդ փուլին,

11․ 
Գրավչություն 

Հեմոդիալիզի սեանսի սպասարկման պայմանագիրը կնքվելու է երեք տարի ժամկետով։
II. ԸՆԹԱՑԱԿԱՐԳԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ

12. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք:
13. Նախաորակավորման ընթացակարգին մասնակցելու ցանկություն ունեցող մասնակիցը պետք է` 

1) բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով սահմանված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: Ընդ որում համանման են համարվում բժշկական նշանակության ապրանքների կամ սարքավորումների մատակարարված լինելը: 
Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները.
14. Մասնակիցները նախաորակավորման ընթացակարգին կարող են մասնակցել համատեղ գործունեության կարգով (կոնսորցիումով)։ Նման դեպքում`

1) նախաորակավորման հայտը ներառում է նաև համատեղ գործունեության պայմանագիր.

2) նախաորակավորման հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)

3) մասնակիցները կրում են համատեղ և համապարտ պատասխանատվություն.

4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր):

5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։

III. ՊԱՐԶԱԲԱՆՈՒՄ ՍՏԱՆԱԼՈՒ ԵՎ ՀԱՅՏԱՐԱՐՈՒԹՅԱՆ ՄԵՋ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ԿԱՐԳԸ 

15. Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն մեկ օրացուցային օր առաջ հանձնաժողովից պահանջելու նախաորակավորման հայտարարության վերաբերյալ պարզաբանում։ Ընդ որում պարզաբանումը կարող է պահանջվել մինչև սույն կետում նշված օրվա ժամը 11:00-ն (ընթացակարգի անցկացման վայրի ժամանակով): Հանձնաժողովը հարցումը կատարած մասնակցին պարզաբանումը տրամադրում է հարցումը ստանալու օրվան հաջորդող օրացուցային օրվա ընթացքում, բայց ոչ ուշ, քան նախաորակավորման հայտերի ներկայացման վերջնաժամկետը լրանալուց առնվազն 3 ժամ առաջ։
16. Հարցման և տրված պարզաբանման մասին տեղեկատվությունը պատվիրատուն միաժամանակ հրապարակում է տեղեկագրում` առանց նշելու հարցումը կատարած մասնակցի տվյալները։ Որևէ մասնակցի տեղեկություն տրամադրելու դեպքում պատվիրատուն պետք է ապահովի այդ տեղեկության մատչելիությունը բոլոր հնարավոր մասնակիցների համար:
17. Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ 

18. Հայտերի ներկայացման վերջնաժամկետը լրանալուց առնվազն երկու աշխատանքային օր առաջ սույն հայտարարության մեջ կարող են կատարվել փոփոխություններ։ Փոփոխություն կատարելու օրվան հաջորդող առաջին աշխատանքային օրը հանձնաժողովի քարտուղարը փոփոխություն կատարելու մասին հայտարարությունը հրապարակում է տեղեկագրում։ 

19. Նախաորակավորման հայտարարության մեջ փոփոխություններ կատարվելու դեպքում նախաորակավորման հայտերը ներկայացնելու վերջնաժամկետը հաշվվում է այդ փոփոխությունների մասին տեղեկագրում հայտարարության հրապարակման օրվանից։ 

IV.  ՆԱԽԱՈՐԱԿԱՎՈՐՄԱՆ ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
20. Սույն ընթացակարգին մասնակցելու համար մասնակիցը հանձնաժողովին ներկայացնում է հայտ։ 
21. Նախաորակավորման հայտը մասնակիցը հանձնաժողովին կարող է ներկայացնել`

1) էլեկտրոնային եղանակով` հանձնաժողովի քարտուղարի սույն հայտարարությամբ նախատեսված էլեկտրոնային փոստին ուղարկելու միջոցով.

2) փաստաթղթային ձևով` փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 

ա. պատվիրատուի անվանումը և հայտի ներկայացման վայրը (հասցեն).

բ. ընթացակարգի ծածկագիրը.

գ. «չբացել մինչև հայտերի բացման նիստը» բառերը.

դ. մասնակցի անվանումը (անունը), գտնվելու վայրը և հեռախոսահամարը:

22. Ընթացակարգի հայտերն անհրաժեշտ է ներկայացնել հանձնաժողովին ոչ ուշ, քան սույն հայտարարությունը տեղեկագրում հրապարակվելու օրվանից հաշված 15-րդ օրվա ժամը 11:00-ն: 

Փաստաթղթային ձևով ներկայացվող նախաորակավորման հայտերը հանձնաժողովին անհրաժեշտ է ներկայացնել մինչև սույն կետով սահմանված ժամկետը լրանալը  ք. Երևան,Գյուրջյան 10  հասցեով:
23. Փաստաթղթային ձևով ներկայացված նախաորակավորման հայտերը ստանում և հայտերի գրանցամատյանում գրանցում է հանձնաժողովի քարտուղարը:

Հայտերը քարտուղարի կողմից գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո ներկայացված հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում քարտուղարի կողմից վերադարձվում են:

24. Մասնակիցը նախաորակավորման հայտով ներկայացնում է`

1) իր կողմից հաստատված նախաորակավորման ընթացակարգին մասնակցելու գրավոր դիմում` համաձայն հավելված N 1-ի, 

2) իր կողմից հաստատված հայտարարություն՝ սույն հայտարարությամբ սահմանված որակավորման չափանիշի պահանջներին իր համապատասխանության մասին` համաձայն հավելված 2-ի,

3) համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով):

25. Եթե նախաորակավորման հայտը մասնակիցը ներկայացնում է`

1) փաստաթղթային եղանակով, ապա հայտում ներառվող բոլոր փաստաթղթերը, բացառությամբ սույն հայտարարության 15-րդ կետի 4-րդ ենթակետով նախատեսված փաստաթղթի, ներկայացվում են բնօրինակից և թվով 1 պատճեններից: Փաստաթղթերի փաթեթների վրա համապատասխանաբար գրվում են «բնօրինակ» և «պատճեն» բառերը: Բնօրինակ փաստաթղթերի փոխարեն կարող են ներկայացվել դրանց նոտարական կարգով վավերացված օրինակները.
2)  էլեկտրոնային եղանակով, ներկայացվում են բնօրինակի փաստաթղթերից արտատպված (սկանավորված) տարբերակները:
26. Նախաորակավորման հայտերը, հայերենից բացի, կարող են ներկայացվել նաև անգլերեն կամ ռուսերեն: 

27. Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ): Եթե նախաորակավորման հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: Նպատակահարմարության դեպքում մասնակիցը պահանջվող տեղեկությունները կարող է ներկայացնել սույն հայտարարությամբ առաջարկվող ձևերից տարբերվող այլ ձևերով` պահպանելով պահանջվող վավերապայմանները։
V.  ՆԱԽԱՈՐԱԿԱՎՈՐՄԱՆ ՀԱՅՏԵՐԻ ԲԱՑՈՒՄԸ, ԳՆԱՀԱՏՈՒՄԸ  ԵՎ  
ԱՐԴՅՈՒՆՔՆԵՐԻ ԱՄՓՈՓՈՒՄԸ 

28. Նախաորակավորման հայտերի բացումը, գնահատումը և արդյունքների ամփոփումը կատարվում է նախաորակավորման հայտերի բացման նիստում` սույն հայտարարությունը տեղեկագրում հրապարակվելու օրվանից հաշված 15-րդ օրվա ժամը  11:00-ին  ք. Երևան, Գյուրջյան 10 հասցեում:                                                                                                     
Ընդ որում, հայտերի գնահատումն իրականացվում է հայտերի ներկայացման վերջնաժամկետը լրանալու օրվանից հաշված երեք աշխատանքային օրվա ընթացքում:

29. Նախաորակավորման հայտերի բացման և գնահատման նիստոմ`
1) հանձնաժողովի քարտուղարը տեղեկատվություն է հաղորդում գրանցամատյանում կատարված գրառումների մասին և հանձնաժողովի նախագահին է փոխանցում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված և (կամ) էլեկտրոնային եղանակով ներկայացված հայտերը.
2) սույն կետի 1-ին ենթակետում նշված փաստաթղթերը նախագահին (նիստը նախագահողին) փոխանցվելուց հետո հանձնաժողովը գնահատում է`

ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.
բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց, ինչպես նաև էլեկտրոնային եղանակով ներկայացված փաստաթղթերի կազմման համապատասխանությունը սույն հայտարարությամբ սահմանված վավերապայմաններին.

30. Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 

31. Եթե նախաորակավորման հայտերի բացման նիստի ընթացքում իրականացված գնահատման արդյուն​քում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում սույն կետում նշված`

1) առաջարկության մեջ պարտադիր և մանրամասն նկարագրվում են արձանագրված անհամապատասխանությունները.
2) առաջարկությունն ուղարկվում է մասնակցի` սույն հայտարարության մեջ նշված քարտուղարի էլեկտրոնային փոստից մասնակցի դիմումում նշված էլեկտրոնային փոստին ուղարկելու միջոցով: 
32. Եթե սույն հայտարարության 21-րդ կետով սահմանված ժամկետում մասնակիցը շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է սույն ընթացակարգին մասնակցելու դիմումում նշված էլեկտրոնային փոստից հանձնա​ժողովի քարտուղարի` սույն հրավերով նախատեսված էլեկտրոնային փոստին ուղարկելու միջոցով:

33. Հանձնաժողովի անդամը կամ քարտուղարը չի կարող մասնակցել հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ ընթացակարգին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող հանձնաժողովի անդամը կամ քարտուղարը ինքնաբացարկ է հայտնում ընթացակարգից: 
34. Հայտերը բացման, գնահատման և արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցուցակը: Հանձնաժողովի քարտուղարը հայտերի նիստի ավարտին հաջորդող աշխատանքային օրը`

1) իր և հանձնաժողովի` հայտերի բացման նիստին ներկա անդամների կողմից ստորագրված շահերի բախման բացակայության մասին հայտարարությունների բնօրինակներից արտատպված (սկանավորված) տարբերակները հրապարակում է տեղեկագրում.
2) սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին:

35. Երկու փուլով մրցույթի գնման գործընթացին հետագա մասնակցության իրավունք են ստանում նախաորակավորված մասնակիցների ցուցակում ընդգրկված մասնակիցները: Այս կապակցությամբ հանձնաժողովի քարտուղարը նախաորակավորման ընթացակարգի արդյունքների ամփոփման մասին գնահատող հանձնաժողովի կողմից արձանագրությունը հաստատվելու օրվան հաջորդող երեք աշխատանքային օրվա ընթացքում էլեկտրոնային եղանակով նախաորակավորված բոլոր մասնակիցներին միաժամանակ տրամադրում (ուղարկում) է հրավեր:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել հանձնաժողովի քարտուղար`   Սամվել  Թամրազյանին
Հեռախոս 010 63 54 16
Էլ. փոստ yeranuhy.sargsyan@gmail.com
Պատվիրատու`     Սուրբ Գրիգոր Լուսավորիչ ԲԿ
Հավելված  N 1

ՍԳԼ-ԵՄԾՁԲ-19/41  ծածկագրով երկու փուլով 

մրցույթի նախաորակավորման 

ընթացակարգի հայտարարության
ԴԻՄՈՒՄ*
նախաորակավորման ընթացակարգին մասնակցելու  

                                                             

        հայտնում է, որ ցանկություն ունի մասնակցել
                           մասնակցի անվանումը 
«Սուրբ Գրիգոր Լուսավորիչ բժշկական կենտրոն» ՓԲԸ-ի կողմից   ՍԳԼ-ԵՄԾՁԲ-19/41 ծածկագրով երկու փուլով մրցույթի նախաորակավորման ընթացակարգին և նախաորակավորման հայտարարության պահանջներին համապատասխան ներկայացնում  է հայտ:
                                         -ի հարկ վճարողի հաշվառման համարն է` 




:

          մասնակցի անվանումը                                                                                                                 հարկի վճարողի հաշվառման համարը

                                                 -ի էլեկտրոնային փոստի հասցեն է` 




:

              մասնակցի անվանումը                                                                                                                           էլեկտրոնային փոստի հասցեն
    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 

Հավելված  N 2

ՍԳԼ-ԵՄԾՁԲ-19/41 ծածկագրով երկու փուլով

 մրցույթի նախաորակավորման 

ընթացակարգի հայտարարության

ՀԱՅՏԱՐԱՐՈՒԹՅՈՒՆ
«Մասնագիտական գործունեության համապատասխանություն պայմանագրով 

նախատեսված գործունեությանը» որակավորման չափանիշին համապաստախանության մասին






         հայտարարում և հավաստում է, որ հայտը ներկայացնելու 



   մասնակցի անվանումը

տարվա և դրան նախորդող երեք տարիների ընթացքում մատուցել է ներքոհիշյալ ծառայությունները` 
	
Նախաորակավորման հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած պայմանագրերի

	հ/հ
	առարկան
	պատվիրատուի և նրա հետ կապ հաստատելու տվյալները

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	


    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

